
Rebekka, eiginkona Ísaks, varð ólétt af tvíburum. Hvað
sagði Guð um framtíð tvíburanna? (1. Mósebók 25:23)

Hvað segir Biblían um tvíburana þegar þeir fæddust?
(1. Mósebók 25:25-26)

Frumburðarréttur var blessun sem elsti sonurinn í
fjölskyldunn hlaut frá föður sínum. Esaú var til í að skipta
honum út fyrir eina máltíð. Hvað finnst þér um þessi
skipti milli bræðranna? Var þetta gáfuleg ákvörðun? Var
samningurinn sanngjarn?

Esaú hafði gaman af útivist og veiðum og hann var náinn
pabba sínum. Jakob var þögull og honum fannst gaman
að elda en hann var náinn mömmu sinni. Hvorum líkist
þú meira þegar kemur að þessum eiginleikum?

Hvað er það besta sem þú hefur nokkurn tíman borðað?
Myndir þú vilja skipta út ævilangri blessun fyrir eina
máltíð?

Við eigum það til að halda að tvíburar séu alveg
nákvæmlega eins en við erum ekki alltaf eins og systkini
okkar. Líkist þú systkinum þínum eða kannski
frændsystkinum?

Esaú ferðaðist um allt til að kanna
fjöll og eyðimerkur og einnig til að
veiða alls konar dýr. Búðu til kort af
ævintýraferðum hans teiknaðu inn á
það alls kyns dýr sem urðu eflaust á
vegi hans.

Hver er uppáhalds tónlistarmaðurinn
þinn eða leikari? Líkist þessi
einstaklingur þér? Á hvaða hátt er
hann eða hún öðruvísi en þú? Gerðu
vennmynd (mengi) með öllu því sem
er líkt eða ólíkt með ykkur.

Er það ekki frábært að við skulum
vera ólík? Við höfum öll eitthvað
sem við getum deilt með heiminum
til að gera hann meira spennandi.


